
	Charles: Nem bilong mi Charles Nori. Mi kam long liklik ailan ol i kolim Aingarain. Stori blong mi long wanem samting mi harim long papa blong mi bai mi toktok long en nau.Mi yet mi wanpela magistrate na mi lukautim court haus long Manus ailan. Em papa tokim mi long taim mi bin born bihain long wo. Mi bin born long 15th August 1945, taim wo i pinis long en. 

Taim mi askim papa, wanpela taim mi pikpela pinis mi go long skul na mi lukim ribbon wantaim medal blong papa. Mi askim em. Em blong wanem na em tok em bin pait wantaim ol Japan na stap wantaim ol Japan na ol i pait wantaim ol America. Na ol Australia. Na olsem wanem na yu stap wantaim ol. Na dispela taim tu mipela igo na ol isave olsem ol i tokim ol long stap wantaim ol na halivim ol long pait bikos ol i save korosim ol long stap wantaim olsem na ol i trainim pinis na ol istap wantaim.

Taim ol America bin kam , ol istap klostu long we kot haus nau istap. Ol i putim mi long sekim ol gun bilong ol. Na ol i lukim ol sip blong America i kam na stat paia igo long ol sip bilong America. Ol i paia igo go tasol ol i pilim olsem ol gun na ol kraka i strong tumas. So ol i lusim ol gun blong ol na ol igo o ronowe igo long bush wantaim ol Japan. Ino ol tasol, Japan tu ol i ronowe go. So ol i ronowe igo long bus. Na go long bus bihainim bik bus go kamap long Kari na long hap ya bihainim ol go kamap long Nambis painim Kanu na ol go bek long ailan Molan. Liklik stori blong papa em nap olsem.

Dr Iwamoto: Yu harim hamaspela man i kamap soldia olsem papa bilong yu?

Charles: Em dispela taim em tok planti liklik tasol long em wantaim tambu blong em yet. Em uncle blong mi Saiee na bubu blong mi Kalip em olgeta i stap long Lorengau. Dispela taim tasol igat planti, ol istap long Momote, planti ol istap long olgeta hap ol Japan stap. Em ol Manus tu ol i pait sait wantaim ol Japan stap. Ol ino save tu why na ol i pait tasol ol i halivim ol Japan.

Dr Iwamoto: Ol i tok ol i kisim uniform, shoe na.

Charles: Ol igat uniform. Uniform bilong papa blong mi. Mi lukim na olsem bates blong em tu cap blong em, mi lukim.

Dr Iwamoto: Yu save papa bilong yu i wok long Navy o Ami?

Charles: Dispela mi no klia tumas bikos mi liklik yet na mi lukim uniform na mi no inap telim differences olsem whether em i navy o ami tasol em igat cap i luk olsem ol kain cap ol Japanese soldia i save werim. 

Dr Iwamoto: O.K, gutpela thank yu tru.
	Charles: My name is Charles Nolih and I came from Aingarain Island. I was born on 15th August 1945 straight after the war. I worked as a magistrate and looked after the court house in Manus Island. When I grew up and attended school, I came across my fathers medals and ribbons and asked him about it.

He said that those were the medals and ribbons he received when serving the Japanese during the war. The Japanese were fighting the Americans and Australians in that war. I asked him, " What made you to stay with the Japanese?". He said: “At that time we were told to stay with them and helped them. That was because they forced us and even got angry with us and we were afraid of them. They trained us and we stayed with them”.

“When the Americans came here the Japanese set up their camps and base around the area where the court house is presently located. They set up the machine guns and I looked after them. When the American war ships approached them they fired them. They continuously did that until all their ammunition ran out and we all ran away into the bush. We escaped and went all the way to Kari and then went to Molan island by canoe”. 

Dr Iwamoto: How many men became soldiers like your father?

Charles: At that time there were quite a number of them. One of them was Saiee who was his brother in-law and my uncle. My grand father Kulip who lived at Lorengau also joined the Japanese forces. Some of them lived at Momoti and in many places in Manus. My father said the people were happy to fight along side the Japanese but they did not understand why the war had started. Despite that they still helped them.

Dr Iwamoto: Did they receive any uniforms and shoes?

Charles: They were given uniforms. My father did have one. I saw his uniform with badges on it, he also had a cap.

Dr Iwamoto: Did your father work in the navy or in the army?

Charles: That I wouldn't know because I was a small boy then and could not tell the difference between the two. But his cap was like the ones the other Japanese soldiers wore.

Dr Iwamoto: OK. Very good and thank you very much.

